
Rezime/Abstract

Glavni cilj ovog istraživanja je bio ispitati prisutnost depresije kod osoba oštećena vida treće životne dobi smještenih u
institucionalnom smještaju. Parcijalni ciljevi ovog istraživanja su bili: ispitati uticaj stepena i vrste oštećenja vida, te uticaj
dobi, spola i nivoa obrazovanja na prisutnost depresije kod osoba oštećena vida treće životne dobi i ispitati povezanost
vremena nastanka oštećenja vida i vremena obuhvata rehabilitacijom sa prisustvom depresije kod osoba oštećena vida
treće životne dobi. Istraživanjem je bilo obuhvaćeno ukupno 40 ispitanika treće životne dobi oba spola, institucionalnog
smještaja, koji su smješteni u JU „Dom penzionera“ Tuzla i staračkom domu „Vita Nostra“ Bihać. Varijable su podijeljene u
dvije grupe: anamnestičke varijable i varijable za ispitivanje depresije. Anamnestičke varijable su uključivale anamnestičke
podatke i analizu medicinske dokumentacije (oštrina vida, dob, spol, vrijeme nastanka oštećenja, nivo obrazovanja,
prethodna obuhvaćenost rehabilitacijom). Za ispitivanje zastupljenosti depresije koristila se gerijatrijska skala depresije
(GDS). Dobiveni rezultati su obrađeni deskriptivnom statistikom, t-testom, analizom varijanse i korelacijskom analizom.
Analiza rezultata ukazuje na prisutnost depresije kod osoba oštećena vida treće životne dobi smještenih u institucionalnom
smještaju. Stepen oštećenja vida ima statistički značajan uticaj na prisutnost depresije kod osoba oštećena vida treće
životne dobi. Nije pronađen statistički značajan uticaj vrste oštećenja vida, dobi, spola i nivoa obrazovanja na prisutnost
depresije kod osoba oštećena vida treće životne dobi, kao ni povezanost vremena nastanka oštećenja vida i vremena
obuhvata rehabilitacijom sa prisustvom depresije kod osoba oštećena vida treće životne dobi. Ključne riječi: depresija,
oštećenje vida, treća životna dob

